
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হেমচন্দ্র-গ্রন্থাবলী





পরিণয়-সেতু নামে পরিচিত
এ কানন-মাঝে ইহা;

আ(ই)সে ইথে লোক মিটাইতে শেষে
কানন-ভ্রমণ-স্পৃহা;

এই সেতু বাহি দম্পতি যে কেহ
পারে হৈতে নদী পার,

এ কানন-মাঝে আছে যত সুখ
নিত্য প্রাপ্তি হয় তার।

দেখিছ যে অই নদী অন্য পারে
দিব্য উপবন যত,

প্রবেশিতে তায় আমার কৌশলে
আছে মাত্র এই পথ;

সদা প্রীতিকর, সতত সুন্দর,
আই সব উপবন,

পবিত্র নির্ম্মল অতি রম্য স্থল
প্রাণীর শান্তি-কানন;

বিচিত্র গঠন অপূর্ব্ব কৌশলে
সেতু বিরচিত এই,

সেই হয় পার নিগূঢ় সন্ধান
বুঝেছে ইহার যেই।”

এত কৈয়ে আশা আমারে লইয়া
সেতু কৈলা আরোহণ;

সেতুমুখে সুখে নবীন আনন্দে
কৌতুকে করি গমন।

দুই ধারে দেখি রঞ্জিত বসন
ভূষিত সুন্দর সেতু;

বসন্ত-বায়ুতে স্তুম্ভে স্তম্ভে তাহে
উড়ে শ্বেত পীত কেতু;

গ্রথিত সুন্দর বন্ধনে বিবিধ
সজ্জিত কেতনকুলে

